
Date : May 17, 2016
Nimewo Pwogram Nan 1029
Tit Pwogram Nan : 1 Pyeé 1:6-11

Bonjou, bonswa byenvini nan etid la pou jounen. N ap kontinye
avek pakou nan premye lét Pyeé a pou nou we 1 Pye 1 :6-11.

Annou komanse ak lapriye.

O Senye tankou nou toujou fé n ap envite W pran plas Ou pami
nou nan etid jodia. Se vre n toujou fé sa men pa kite | tounen yon
senp abitid, yon bagay nou fé pou lafom, ou yon bagay nou jis fe
konsa. Kite priyé sa tounen yon vre siplikasyon, yon vre mea
culpa, yon vré senbol ke nou depoze lezam. Nou konfese echek,
febles e ensifizans nou pou reklame viktwa, fos ak sifizans Ou.
Ranpli nou Senyé. Pale ak nou Senye nou. Revele nou sa nou
bezwen konnen, anseye nou e kite Lespri Sen an louvri je nou,
louvri zorey nou, louvri ké nou pou ka we, pou nou ka tande, pou
nou ka santi e konprann e finalman aplike sa nou te tande yo.
Mesi Senye deske W pale ak nou. Se nan non Bondye Pitit I3,
Pawol ki te tounen Moun nan nou priye W, amen.

Ou nan etid biblik Atrave Labib. Pasaj nou pou jounen an se 1 Pye
1:6-11.

1 Pye1l:6 Sa fé nou kontan anpil, menm si koulye a
nou blije gen lapenn anpil pou yon ti tan, avék tout kalite eprev
n'ap sibi yo.

Soufrans avek sekirite kwayan an pwodwi, apre tou, Lajwa ! Yo
ka fe sa grenmesi travay Bondye Trinite a. Bondye Papa a, dapre
mizerikdod Li, e Bondye manifeste anpil mizerikod anve nou,
bannou lavi, Li bannou yon [0t nati e yon espwa vivan pa mwayen
rezireksyon Kris la ki te leve soti vivan nan lanmo. Epi gen yon
bél eritaj k ap tann nou pi devan anwo a.

« Sa fe nou kontan anpil...» Kontan nan ki sa ? Nan yon bon
bagay ? Non, se kontan «avek tout kalite eprev n'ap sibi yo. »

E Pyé bannou rezon ki fe | envite nou andire eprév yo isit sou late
ak ke kontan se paske yo selman la « pou yon ti tan. » Konpare
ak letenite soufrans pap dire plis ke yon bat je. M panse sejousi
nou pase twop tan ap konsantre sou tan prezan. Sikoloji ak
materyalis fofile kd yo antre nan legliz. Yo di nou ke n bezwen
devlope tet nou pou tounen yon endividi byen epanouyi. Yo di si
w weé w gen pwoblem kom kretyen se paske w manke yon bagay
oswa gen yon bagay ki pa mache nan ou. O zanmi li pa vle di sa
di tou non, e ni se pa sa Bib la di !

Olye nou pase toutan nou nan entwospeksyon, nou ta dwe pito
voye je nou gade pa deyo sou Gran Bondye sa a nou genyen an e
sou gwo bel eritaj k ap tann nou pi devan an. M panse nou
bezwen fé yon ti kanpe sou efd n ap fé pou eseye amelyore
ansyen nati a ak pwop fos nou an. Poukisa ? Paske se kdve, nou
pap janm rive. Se Bondye e Bondye sel ki ka chanje moun. Se Li
k ap mennen nou nan matire lavi kretyén nan. E fason Bondye
chwazi pou netwaye ou amelyore nou se atrave soufrans ak epréev

yo.

E se pa selman 1 Pye gen ot liv nan Bib la ki anseye menm
bagay la tou. Anfet nou ta ka di se tankou yon plak ki kole.
Timoun alekile yo ka pa konn plak men li telman prezan se

tankou yon bagay ki sou “repeat”, k ap repete san rete. Senye

Jezi di nou pa pé. Li di setenman nou va jwenn tribilasyon nan
monn sa. Nou te aprann Ié nou t ap etidye léet Ebre yo ke Bondye
sonde pitit Li ak eprev e difikilte. Jak pale sou eprev ki soti nan
Bondye. E apot POl te gen bon kichoy pou di konsénan sije
soufrans lan tou. Kounyea apot Pye vini e I'ap di menm bagay la
tou.

M konnen sa pa yon sije popile li ta pi fasil pou di Bondye pral
delivre w kounyea menm. Non se pa popilé pou yon moun preche
ke Bondye va epwouve e kondi nou nan matirite pa mwayen
soufrans. Anpil moun ta prefere tande jan yo se yon moun
enpotan e jan yo ka fé anpil gwo bagay pou tét pa yo ak pwop fos
kouray yo. Zanmi, nou pa anyen, toutotan Lespri Bondye a pa
komanse viv e aji nan ké nou e nan lavi nou. Nou pa gen anyen
de valé pou ofri Bondye. Men Bondye gen e ap ofri nou tout
bagay.

Li bon pou nou toujou sonje ke eprév nou yo sélman la pou yon ti
tan. Apot POl di menm bagay la tou nan 2 Korent 4 :17-18 : « Sa
m'ap sibi koulye a, se yon ti soufrans ki la pou pase. Men,
soufrans sa a ap pare pou mwen yon bél pouvwa k'ap la pou tout
tan, pouvwa ki depase ti soufrans sa a anpil. Paske, mwen p'ap
konsidere bagay moun we, men bagay moun pa we. Sa moun we,
se bagay ki pa la pou lontan, men sa moun pa we, se bagay ki la
pou tout tan. »

Sa w weé nou kenben nan men ap bay anpil enpotans yo pa gen
twop valé pase sa vre. Yo se vanite, se bagay k ap pase konpare
ak leténite. Tout bagay sa yo ka e pral disparet. Yo koriptib, yo va
gate. Bagay monn sa a pa gade freché | pou anpil tan. Men
lekontré bagay nou pa ka we yo, bagay envizib yo la pou toutan.
Se bagay sa yo ki reyélman gen vale.

1Pyel:7 Paske, konfyans nou se tankou lo li ye. Yo
blije pase lo a, ki yon bagay perisab, nan dife pou we si I' bon.
Konsa tou, konfyans nou ki gen plis vale pase lo a gen pou pase
anba eprev tou, pou nou ka resevwa Iwanj, one ak respe lé Jezikri
va paret.

Pyé bay yon ilistrasyon tré apwopriye, li di : « Paske, konfyans
nou se tankou 10 li ye. » Gen lot tradiksyon ki presize : « Paske,
konfyans nou pi preyse pase 10. » Mo presye sa se yon bel mo,
yon mo ase enteresan. Gen yon cheé sé nan legliz kote m t ap
desevi a, yon bon se levanjil ki nan bo 70 an yo konsa, ki pa
manke pa renmen sévi mo « presye » a. Tout bagay presye pou
li. Li te di m ke m presye, ke pwogram etid biblik m ap fé sou
radyo yo presye. Yon le li konsidre yon bagay ke m te di kom yon
pawol presye. Lé moun fe | yon kado li di sa presye, li di li te pase
yon tan presye ak zanmi | e yo te manje yon repa presye. Bon an
jeneral se fi ki plis sevi mo presye a men gade ki moun k ap itilize
| isit la : Simon Pye, gwo peché pwason wobis la. Li pale sou
eprév lafwa nou yo kom yon bagay presye. E tankou nou va we
sa si tradiksyon nou an penmeét sa li repete mo « presye » a
menm 7 fwa.

« Paske, konfyans nou se tankou 1o li ye. » Apre yo fin retire 10 a
nan min lan, yo mete | nan fonn , ki se yon fou byen cho. Objektif
la se pa pou detwi |10 a non men pou pirifye |. Le 10 fonn, li vin a
leta likid, salte yo otomatikman soti sou li pou kite yon 10 pi. Pi
devan, Pye va itilize menm egzanp sa tou kom yon aplikasyon
sou soufrans Senyé Jezi yo. Li va di nou te sove, pa avek |0 ak
lajan, men aveék yon bagay enfiniman pi presye ke sa ki se san
Kris la.

Le Bondye ap pase nou a leprev jodia se tankou si L ap pase nou
nan founéz la. Li pa fé sa pou fé nou mal ou detwi nou. Men L

bezwen [0 pi e se sél konsa pou L jwenn li. Zanmi, se eprev sa yo

ki devlope karakte yon kretyen. Nan moman epréev salte yo soti
pou kite yon |0 pi e presye. Sa se metod Bondye a. Sa se lekol
Bondye a.

Men yo pa vréman anseye gran verite sa yo nan jou nou yo.
Okontre yo di nou nou bezwen aprann sifizan pou tét nou. Men
zanmi ou menm ave m pap janm dekwa vre. Nou sélman vin kote
Bondye kom peche pédi e Li menm Bondye, Li sove nou pa lagras
pa mwayen san Kris ki te vésé pou nou an. Answit Li vle viv lavi
Li nan nou. E | eseye anseye nou sa pa mwayen eprev yo. Li ap
rale nou vin pi pre L.

Pa gen okenn wout dekoupe pou matirite. Tout ti trik I€zOm, tout
ti metdod y ap pale yo pap menm okenn kote. Sel bagay ki va
mennen nou nan yon vre matirite kretyén se eprev lafwa ke
Bondye voye sou wout nou yo.

« Paske, konfyans nou se tankou 10 li ye. Yo blije pase Io a, ki yon
bagay perisab, nan dife pou wé si I' bon. Konsa tou, konfyans nou
ki gen plis vale pase 106 a gen pou pase anba eprev tou, pou nou
ka resevwa Iwanj, one ak respe lé Jezikri va paréet. » Nou va
resevwa lwanj, one ak respe le Jezikri va paret. M kweé nou va
remesye Bondye pou eprév nou yo le Jezikri va paret. Anfet petet
n a menm regret nou pa t pase anba plis eprev paske nou va we
vré valé yo |é nou va rive nan prezans Li. Jis panse a kantite
eprév ak tribilasyon apot yo t oblije andire ! Simon Pye, pandan |
t ap ekri let sa a te deja konnen yo t apral krisifye | pi devan. Li di
eprév yo va revele 10 pi a lé nou va parét nan prezans Senye a.
Zanmi se atant sa a nou gen pou jou k ap vini yo.

Kounyea Pye va fe yon deklarasyon ke m kalifye kom treé presye.

1Pye1l:8 Nou renmen I', atout nou pa te we I'; nou gen
konfyans nan li, atout nou pa we I' koulye a. Konsa, nou kontan
ak yon kontantman nou pa ka esplike men ki merite Iwanj,

Desideman vése sa a vle di anpil bagay pou nou. Sonje Pye te we
Senye Jezi fizikman, anfet li te viv ak Senye a e vwayaje ak Li
toupatou pandan twa zan. Li te echwe mizerableman pandan tan
sa a. Epi yon jou, yon maten, sou bo lanmé Galile a, Senye Jezi
te prepare ti dejene pou mesye sa yo ki t ap lapéch tout lannwit
lan e m panse Li t ap Simon Pye. Tankou nenpot moun ta fé m ap
antisipe L ta va di : « Aaa gad kijan w trayi m Simon Pye, jan m
te fé w konfyans sa. Poukisa w te di w pa konnen M lan?
Franchman m pa ka konte sou ou, m ap oblije mete w akote. Ou
pa ka disip mwen ankd. » Men erezman se pa sa L te di. Okontre
li di, selon sa nou jwenn nan Jan 21 :17 : « Apre sa, li mande '
yon twazyem fwa: Simon, pitit Jan, éske ou renmen mwen? Sa te
fe Simon lapenn anpil le I' we Jezi te mande I' yon twazyem fwa:
Eske ou renmen mwen?... » Senyeé Jezi mande |': « Eske w
renmen m ? » Al0 nonm vanta ki te toujou two cho pou rakonte
de qui je suis a pa menm ka louvri bouch li reponn kounyea.
Finalman li ranmase kouray li pou konfese e reponn : « Seye, ou
konn tout bagay. Ou konnen mwen renmen ou. » Lé sa a ato :
« Jezi di I' konsa: Pran swen mouton m' yo. » E efektivman se
Simon Pye ki te preche premye mesaj la nan jou Lapannkot la.
Kounyea Pye ap di mwen men ave w : « Nou renmen I', atout nou
pa te wé I’. » Se Lespri Sen an ki ka rann li reyel pou mwen
menm ave w. E zanmi sa se sekre lavi kretyen lan. Lé nou
renmen Jezi tout bon vre, tout [0t bagay va otomatikman pran
plas yo. Men se konsa tou si w’' pa renmen L pa gen anyen sou
late beni k ap ka ede w. E ni L pa va chwazi w pou w pran swen
mouton L yo.

« Nou gen konfyans nan li, atout nou pa we I' koulye a. Konsa,

nou kontan ak yon kontantman nou pa ka esplike men ki merite

Iwanj. » Eske w pa santi sa fe ké w bat pi vit ? Eske vreman
tonbe damou pou Jezi oswa ou selman ap swiv yon relijyon mouri
ki pa vle di anyen ? O zanmi, ala Senye Jezi méveye ! Simon Pye
te renmen L’. POl te renmen L. E tout Iom moun ki te sévi L’ ak
tout ke yo te renmen L’ tou. M swete ou pami gwoup moun sa yo
e ke w renmen L’ ak tout ke w tou. Si w renmen L tout bon, sa va
rezoud anpil pwoblem. Sa va ede nan relasyon lakay la ant mari
ak madanm. Se méveye pou we jan lanmou pou Kris rapwoche
de ké. Non selman sa va ede w lakay la men | va ede w legliz la
tou. Lanmou pou Kris fé kretyen pi byen fonksyone yonn ak lot.
Si w renmen Senye Jezi tout bon sa va ede w nan tout relasyon
ou enteraksyon ou gen ak lot moun.

“Konsa, nou kontan ak yon kontantman nou pa ka esplike men ki
merite Iwanj.” Renmen Kris pote ké kontan an ké nou. Eske ou se
yon kretyen k ap viv ak ké kontan? Ou ta dwe. Ou se pitit Wa a e
W gen yon gran eritaj k ap tann ou pi devan. Ala méveye pou yon
moun pitit Bondye !

1 Pye1:9 paske nou jwenn sa nou t'ap chache lé nou te
kwé a: delivrans pou nanm nou.

Sali se te yon sijé pwofetik nan Ansyen Testaman an. Yo tou de,
ni pwofet yo ni apot yo bay temwayaj sou gran verite sa a. Ala
yon gran ankourajman pawol sa yo te ye pou Dyaspora a, moun
sa yo ki t ap viv lwen peyi yo e ki t ap soufri akoz lafwa yo a.

SOUFRANS E LABIB

1 Pye1l:10 Pwofet yo te chache anpil, yo te fouye anpil
pou yo te ka konnen ki jan Bondye t'ap delivre nou. Yo te di
davans ki kalite favé Bondye tapral fé nou.

Tout pwoféet yo te pwofetize ak anpil dilijans sou sa.

1Pye1l:11 Lespri Kris la ki te nan yo te fé yo konnen
davans tou sa Kris la tapral soufri, ansanm ak Iwanj ki t'ap tann li
apre sa. Men, yo t'ap chache konnen tou kile ak nan ki sikonstans
sa tapral rive.

Pye di pwofet yo te pale sou « tou sa Kris la tapral soufri » ak
lagras Bondye. Nou jwenn sa nan Ezayi 53, SoOm 22 e plizye lot
pasaj anko.

« Ansanm ak Iwanj ki t'ap tann li apre sa. » Yo rapoOte sa pa
egzanp nan Ezayi 11 e nan SOm 45. Tout pwofét yo néet te pale
sou Soufrans Kris la e sou souverente ak laglwa ki va minifeste le
Kris la vini sou laté kom Wa pou etabli wayom Li.

« Lespri Kris la ki te nan yo te fe yo konnen davans. » Vése sa a
fé nou konprann espesifikman ke se anba pouvwa Lespri Kris la
ke pwofet Ansyen Testaman yo te ekri. Sa se yonn nan plizye
pasaj nou jwenn nan Pawol Bondye a ki konfime ke se Bondye Li
menm ki te enspire Ansyen Testamaan an. Se Lespri Kris la ki te
fé yo konnen davans, se anba dikte Lespri sa a yo t ap ekri.

Gen nan bagay pwoféet yo te ekri ke menm yo menm yo pa t
konprann. Yo t ap chache avek anpresman pou eseye konprann
yo. Konpran ou konnen kisa ? «..Tou sa Kris la tapral soufri,
ansanm ak Iwanj ki t'ap tann li apre sa. Yo t'ap chache konnen
tou kilé ak nan ki sikonstans sa tapral rive. » Gen plizyé pasaj
nan Asnyen Testaman an ki pale sou soufrans Kris la, e gen plizye
|0t tou ki pale sou souverénte L e sou tan wayom Li a. Lagras ak
laglwa makonnen ansanm e sa te tre difisil pou yo te konprann.
Pa egzanp ezayi nan 53° chapit liv ki pote non L lan pale sou
soufrans Kris la, epi nan 11° chapit la li pale sou vini Mesi a nan

laglwa ak pisans sou laté pou etabli Wayom Li. Kontradiksyon

aparan sa yo te tre enigmatik pou pwofet yo e yo t ap chache
konpran koman tou de bagay sa yo ka fe vre. Pandan pwoféet yo t
ap voye je gade koridd tan yo yo te wé de gran evenman tankou
de tet mon men yo pa t ka we fon tan ki nan mitan yo a.

Ou menm ave m nou nan yon pozisyon inik kote n ap viv nan fon
an, nan mitan de tet mon yo, nan entéeval tan ki genyen ant
soufrans Kris la ki kounyea se yon reyalite pase, avek laglwa Kris
la ki se yon reyalite fiti, yon bagay ki gen pou rive pi devan.

M kwe sa ap ede w pi byen konprann pwofesi soufrans ak pwofesi
souverente Kris la si w imajine yo tankou de tet mon. Dr. McGee
di kote I’ rete a nan vil Pasadena nan eta Kalifoni, gen yon chen
mon ki nan fon pa deye yo rele mon Sierra Madre. Si w ap mezire
an liy dwat li a yon distans 8 kilomet konsa, men lé w kase koub
kondi machin pou w ale la li a menm 40 kikomét. Gen yon lot
chén mon ki plase pa devan | yo rele Mon Wilson, li gen yon wote
6,000 pye konsa. Déye tét mon sa nou ka we yon ot tét mon Ki
se mon Waterman, ki sanble tankou si | menm woté ak mon
Wilson tandiske anfét li depase 8,000 pye wote. Yonn 6,000 yonn
8,000 men yo sanble tankou si yo menm wote. Yonn devan e
yonn jis byen Iwen pa deye, gen yon vale, yon fon 50 km konsa
ki separe yo, e de tet mon yo a yon distans 80 km yonn ak Iot,
men leé w ap gade ou gen enpresyon tankou si yo tou kole.

Menmjan an tou, lé pwofét yo t ap gade nan tan fiti yo yo te we
soufrans Kris la e yo te we laglwa Li, de tet mon ki sanble yo te
tou kole. Dapre mwen gen enkwayan ak kritik ki ta pran lapawol
nan jou sa yo pou di: «Apa li Labib gen konfli, li kontredi tét li. Ou
pa ka gen e soufrans e laglwa. Tou de pa ka vre yo bezwen
chwazi yonn se swa | vini kom Kris soufran an oswa | vini kdom
Kris glorifye a. » Remake m di sa se ta va opinyon kritik ki pa
konprann anyen yo. Paske mwen menm aveé w nou konnen pou

seten ke tou de reyalite sa yo vre. E fon ki genyen ant de tét mon

yo rele tan legliz Jezikri a, tan ke mwen menm ave w n ap viv
landan jodia, yon tan ki deja depase de mil an.

M toujou kwe zanmi si nou reyélman pran tan etidye Labib, si nou
etidye nan tout entegralite | e pran | nan konteks li, si nou kite
Lespri Sen an dirije nou enben sétenman Bondye va revele tét Li,
Li va revele nou gran verite Li genyen pou nou yo.

Epi se konsa n ap mete yon bout nan pwogram nou pou jounen
an. Nou te kontan pase moman beni sa ak ou e m espere Bondye
te sevi ak li pou edifikasyon nanm ou. Annatandan nou rankontre
yon pwochén fwa n ap kite w ak lagras e lape Bondye !

